
				এই পাতাটির মুদ্রণ সংশোধন করা প্রয়োজন। 
○○こ。
বাংলাদেশের স্বাধীনতা যুদ্ধ দলিলপত্র : অষ্টম খন্ড
l $8& l
মোঃ ছিদিক উল্লাহ গ্রাম- কাদির হানিফ থানা- সুধারাম
২৮/৯/৭১ ইং তারিখে আনুমানিক ৫০/৬০ জন রাজাকার আসিয়া দিনের বেলায় আমার বাড়ীর চারিদিকে ঘেরাও করিয়া ফেলে। রাজাকারদের আসা মাত্র আমি আমার ঘরের মাচার কোনায় পালাইয়াছিলাম। তবে আমার বিশ্বাস ছিল যে, আমি কোন মুক্তিবাহিনী নই বা কোন অন্যায় কাজও করি নাই। তবে পাক সেনা এবং রাজাকার দেখিয়া ভয় পাইতাম এই কারণে যে বর্বর বাহিনী ও রাজাকারদের মতলবের ঠিক ছিল না এবং সন্দেহ করিয়াই নির্বিচারে গুলি করিয়া হত্যা করিত। তারপর আমাকে বাড়ী ঘর তন্ন তন্ন করিয়া খুঁজিয়া বাহির করিল এবং বার বার প্রশ্ন করিতে লাগিল মুক্তিবাহিনীদের থাকার জাযগা দিয়া তাহদের সক্রিয়ভাবে সাহায্য করিয়াছিস। মুক্তিবাহিনী কোথায় আছে বাহির করিয়া না দিলে আজকে জ্যান্ত কবর দিব। এই সমস্ত বার বার প্রশ্ন করে এবং রাইফেলের বাঁট দ্বারা সমস্ত শরীরের সব জায়গায় বেদম প্রহার করিতে থাকে। বেদম মারের চোটে আমাকে অজ্ঞান করিয়া ফেলে এবং তারপর তাহারা আমার বাড়ী হইতে চলিয়া যায়। আমার বাবা ঐ তারিখে বাড়ী ছিলেন না। পাড়ার প্রতিবেশী মো: কালামিয়া, আব্দুল গনি এবং আরও অনেকে তৎক্ষণাৎ আমার বাড়ীতে আসে। আমাকে অজ্ঞান অবস্থায় দেখিয়া মাথায় পর্যাপ্ত পরিমাণে পানি ঢালে এবং জ্ঞান ফিরিয়া আসিলে আমাকে তাড়াতাড়ি মাইজদি সদর হসপিটালে লইয়া আসে এবং ভর্তি করিয়া দেয়। সদর হাসপাতালেই থাকি এবং বেশ কিছুটা আরোগ্য হই। আরোগ্য হওয়ার পর বাড়ী চলিয়া আসি। বাড়ী আসিয়া দেখি কাজ কর্ম সম্পূর্ণভাবে করিতে পারি না। রৌদ্রের ভিতর কিছুক্ষণ কাজ করিলে মাথা ঘুরাইয়া পড়িয়া যাই। তারপর আমার গ্রামের ডাক্তার মো: নবাব আলীও চিকিৎসা করিয়াছেন।
মোঃ ছিদিক উললাহ

				 এই পাতা শেষ সম্পাদিত হয়েছে ১৮:০৪টার সময়, ২১ জুলাই ২০১৬ তারিখে।

